
Utoqgalinersiagarneq pillugu Inatsisartut inatsisaat
pillugu Namminersorlutik Oqartussat inatsimmik
nalunaarutaat

Matumuuna Utoqgalinersiaqarneq pillugu Inatsisartut inatsisaat nr. 20, 23. novemberi 2015-meersoq,
Inatsisartut inatsisaat nr. 24, 7. december 2015-imeersumi, Inatsisartut inatsisaat nr. 6, 2. juni 2017-
imeersumi, Inatsisartut inatsisaat nr. 35, 28. november 2019-imeersumi, Inatsisartut inatsisaat nr. 7, 19.
november 2021-meersumi, Inatsisartut inatsisaat nr. 9, 20. juni 2022-meersumi, Inatsisartut inatsisaat nr.
36, 13. juni 2023-meersumi, Inatsisartut inatsisaat nr. 70, 20. novemberi 2023-meersumi aamma

Inatsisartut inatsisaat nr. 26, 21. maj 2024-meersumi allannguutit ilanngullugit, nalunaarutiginegarpog.

Kapitali 1

Piumasaqaatit nalinginnaasut il.il.

§ 1. Utoqqalinersiagalernissamut ukiorititat 67-iupput, taamaattorli imm. 2 takuuk.

Imm. 2. Qinnuteqartoqarneratigut inunnut, minnerpaamik ukiuni 35-ini timikkut tarnikkulluunniit
ogimaatsumik suliagarnermikkut nungullarsimasunut utoggalinersiagarnissamut ukiorititat 65-iussasut
kommunalbestyrelsip aalajangersinnaavaa.

Imm. 3. Imm. 2 malillugu utoqqalinersiaqgartitsinissamut malittarisassat erseqginnerusut Naalakkersuisut

aalajangersarsinnaavaat.

§ 2. Utoqqalinersiagarnissamut piumasagaataavoq ginnuteqartoq danskisut innuttaassuseqarnissaa.
Imm. 2. Taamaattoq imm. 1 malillugu danskisut innuttaassuseqgarnissaq atuutissanngilaq:
1) Inunnut Isumaginninnikkut isumannaallisaaneq pillugu Nunat Avannarliit isumaqatigiissutaannut
ilaasunut, imaluunniit
2) Inunnut ginnutegarnerup siunitsianngua sivikinnerpaamik ukiuni pingasuni Kalaallit Nunaani
aalajangersimasumik najugagarsimasunut.
Imm. 3. Utogqgalinersiagarsinnaanerup atuutilerfiata kingorna utoqqalinersiagalernissamik
ginnutegartoqarpat, ukiumi utoqgalinersiagarnissamik ginnuteqartup pisinnaatitaalerfiani

najugagarsimanissamik piumasagaat eqquutsinneqarsimassaag.

§ 3. Utoqqalinersiagarnissamut piumasagaataavoq ginnuteqartoq Kalaallit Nunaanni, Nunat Avannarliit
arlaanni imaluunniit nunami E@S-ip isumagatigiissutaanik akuersisimasumi aalajangersimasumik
najugaqartuunissaa.



§ 4. Utoqqalinersiagarnissamut piumasagaataavoq 15-inik ukiogalernerup ukiumilu
utoqggalinersiaqalerfiusup akornanni sivikinnerpaamik ukiuni pingasuni Kalaallit Nunaanni, Qallunaat

Nunaanni imaluunniit Savalimmiuni aalajangersimasumik najugagarsimanissaq.

§ 5. Inatsisartut inatsisaanni matumani aapparisaq naatsorsuunneqartoq tassaavoq utoqqalinersiallip
katissimallugu aapparisaa, nalunaarsukkamik aapparisaa, imaluunniit katissimanermut assingusumik
sivikinnerpaamik ukiumi ataatsimi aapparisimasaa.

Imm.2. Utoqggalinersiallit utogqgalinersiaqarsinnaatitaanngitsumik aappaqarlutik inuusut,
utoqqalinersianut tapisiaqartinnegassapput utoqqalinersialimmut kisermaamut akigititap
annertogataanik, tak. § 10, imm. 1, utoqqalinersialik aappaalu ukiumut katillugit kr. 300.000-t inorlugit,
Inunnut Isumaginninnikkut isumannaallisaaneq pillugu Nunat Avannarliit isumagatigiissutaat malillugu
utoqqalinersiat pensionisiallu ilanngunnagit, isertitaqartarpata. Utoggalinersianut tapeq
utoggalinersialinnut kisermaanut malittarisassat malillugit appariartuaartinneqassaaq, tak. § 10, imm. 2
aamma imm. 3.

Imm. 3. Aapparisaq ataavartumik isumaginninnikkut paaqqinnittarfimmut nuussimappat

utoqggalinersiaqartoq kisimiittutut isiginegassaag.

Kapitali 2

Utoqqalinersiagarsinnaanngorneq katersisarnerlu

Utoqqalinersiaqalersarneq

§ 6. Utoqqalinersiaqgalersitsisogarsinnaavoq utoqqgalinersiaqalernissamik ginnutegareernerup kingorna
gaammatip aallaggaataani, aammalu utoqqalinersiagarnissamut piumasagaatit
naammassinegarsimappata.

Imm. 2. Utogqgalinersianik pisinnaatitaanerup kingorna utoqgalinersiagalernissamik ginnutegarnermi,
ullog ginnutegarfiusup kingorna gaammatip tulliuttup aallaggaataa aallarnerfigalugu
utoqggalinersiaqarsinnaatitaaneq atuutilissaaq.

Imm. 3. Siusinaartumik pensionisiallit ginnutegaatitaganngitsumik utoqqalinersiagarnermut
ikaarsaartassapput, Inatsisartut inatsisaanni matumani utoqqalinersiagalernissamut ukiogalerneq
anguneqaraangat.

Katersineq

§ 7. Tamakkiisumik utoggalinersiagarsinnaatitaanermut piumasaqaataavoq 15-inik ukiogalernerup
aamma utoqqalinersiaqalernermi ukiussaritinnegartut akornanni Kalaallit Nunaanni, Qallunaat Nunaanni
imaluunniit Savalimmiuni sivikinnerpaamik ukiuni 40-ni aalajangersimasumik najugagarsimanissagq.

Imm. 2. Tamakkiisumik utogqalinersiagarsinnaatitaanermut imm. 1-imi piumasagaat
naammassineqarsimanngippat, piffissap aalajangersimasumik najugagarfigisimasap ukiuinut ilivitsunut
kingumut akunnaallilerlugu naatsorsornera, aamma ukiunut 40-nut naleqqiullugu naatsorsornera

najoqqutaralugit, utoggalinersiassanik annertussusiliineq pisassaag.



Kapitali 3

Utoqqalinersiat aningaasartaat

§ 8. Utoqqalinersiat toggammaviusumik aningaasartagarput aamma utoqgqalinersianut tapegarluni.

§ 9. Utoqqalinersiat togqgammaviusut piffissami 1. juli 2022-miit 31. december 2022 ilanngullugu ukiumut
74.652 kr-it angullugit annertussuseqgarput. Tamatuma kingorna utoqggalinersiat togqgammaviusut 1.
januar 2023 aallarnerfigalugu ukiumut 76.369 kr-it angullugit annertussuseqarput.

Imm. 2. Toggammaviusumik aningaasartat ilanngaateqassapput, utoggalinersiagartup ukiumut isertitai
maanna atuuttut, utoqqalinersiat aamma Inunnut Isumaginninnikkut isumannaallisaaneq pillugu Nunat
Avannarliit isumagatigiissutaat malillugu utoggalinersiat ilanngunnagit, kr. 368.286
gaangerneqarsimappata.

Imm. 3. Isertitanit toggammaviginegartunit utoqqalinersiat toggammaviusumik aningaasartaat 40 pct.--

imik annikillisinneqassapput, tak. imm. 2, kr. 368.286-inik ilanngaaserlugit.

§ 10. Utogqalinersianut tapeq kisimiittumut ukiumut kr. 74.300 angullugu annertussuseqgarpod,
utoqqalinersiagartumut aappagartumut kr. 41.300 angullugu annertussuseqarpoq, tak. § 5.
Imm. 2. Toggammaviusumik tapeq ilanngunnagu, aamma Inunnut Isumaginninnikkut isumannaallisaaneq
pillugu Nunat Avannarliit isumagqatigiissutaat naapertorlugu utoggalinersianut tapeq ilanngaateqassaaq
utoqqalinersiagartup ukiumut isertitai maanna atuuttut katillugit ukunannga gaangiisimappata:
1) Utogqalinersiagartumut kisimiittumut kr. 156.000.
2) Utoqgalinersiagartumut aappagartumut kr. 183.000, tak. § 5.

Imm. 3. Utogqgalinermi pensionisianut tapeq ilanngaateqassaaq isertitat tunngaviginegartut 35 pct.-iannik,
tak. imm. 2, kisimiittumut ilanngaatigalugit kr. 156.000 aamma isertitat tunngaviginegartut 22 pct.-iannik
utoqggalinersialimmut aappagartumut ilanngaatigalugit kr. 183.000, tak. § 5.

§ 11. Procenti aaqqiissutissaq Kalaallit Nunaanni Naatsorsueqqissaartarfiup naatsorsugaa
tunngavigalugu §§ 9-10-mi taanegartut aningaasat annertussusaat aagginnegassapput.
Toggammaviusumik aningaasartat aamma utoqqalinersianut tapit gaammatini agganeg-marlunni
kingullerni procentimut aaqgiissutissamut allannguutissatut naatsorsorneqgartoq 1. julimeersoq
tunngavigalugu aaqgqiivigineqassapput. Ukiumut ataasiarluni 1. januar aallarnerfigalugu atuuttussatut
aaqgiisoqartassaaq.

Imm. 2. Ukiut tamaasa januaarip aallagqgaataani aningaasartat nalimmassaaviginegartut

Naalakkersuisunit pisortatigoortumik tamanut nalunaarutiginegartassapput.

Kapitali 4

Utogqalinersianik ukiumoortumik nalimmassaasarneq

§ 12. Utoqqalinersiat ukiut tamaasa januaarip aallaggaataani nalimmassarneqartassapput, tak. 8§ 9-11.
Imm. 2. Utoqqalinersiaqalersitsisogartillugu aamma isertitani maanna atuuttuni annertuumik

allanngortoqartillugu isertitat maanna atuuttut ilimaginegartut tunulequtaralugit utoqqalinersiat



naatsorsorneqassapput. Allannguutegartoqgarnerup kingorna nalimmassaaneq qaammatip aallaggaataani

atuutilertassaaq.

Kapitali 5

Paaqginnittarfinni il.il. angerlarsimaffiup avataani inissisimaneq

§ 13. Utoqqalinersiagartoq paaqqginnittarfimmut il.il. angerlarsimaffiup avataanut inissinneqgarallarpat
tassanilu najugagarneq pisortanit akilersornegarpat, aamma utoqqalinersiagartoq
pilersuisussaatitaaffegarpat imaluunniit angerlarsimaffimmut aningaasartuuteqgarpat, utogqalinersiat
allannguutegassanngillat.

Imm. 2. Angerlarsimaffiup avataanut paaqqinnittarfimmut il.il. sivisunerusumik inissiisoqgartillugu
tassanilu najugaqgarneq pisortanit akilersorneqarpat, gaammammi nuufflusumi aamma gaammammi
tulliuttumi utogqgalinersiat allannguuteqassanngillat, tamatumalu kingorna utoqqalinersiat
toggammaviusumik aningaasartaat 46 pct.-ii tunniunneqartassapput. Utoqqalinersianut tapeq
tunniunnegartarpat gaammammi nuuffiusumi tulliuttumilu atorunnaarsinnegassaag.

Imm. 3. Utoqgqgalinersialik inissinneqartoq, tak. imm. 1 aamma 2, aningaasagarnermut imaluunniit
innarluutegarnermut aamma peqgqiilliuuteqarnermut tapegartinneqarsinnaavoq. Meeqqanut
tapisiagartoqartillugu taakkununnga pisinnaatitaaffik allannguutegassanngilag.

Imm. 4. Utoqgalinersialik imm. 2 naapertorlugu angerlarsimaffigisami avataani inissisimajunnaarpat,
gaammatip tulliuttup aallaggaataa aallarnerfigalugu utoqqalinersiat tunniunneqartarneri
nanginneqassapput.

Imm. 5. Angerlarsimaffiup avataani inissisimanermi utogqgalinersianik tunniussisarneq pillugu, ilaatigut
paaqginnittarfinniiLil. inissisimanermi utoggalinersianit ilanngaassisarneq pillugu, kiisalu
isumaginninnermi ullog unnuarlu angerlarsimaffimmi inissinneqarnermi nammineq isertitagarneq

pissutigalugu akiliisarneq ilanngullugu Naalakkersuisut ersarinnerusumik aalajangersaassapput.

Kapitali 6
Tapit

Meeqqanut tapit

§ 14. Utoqqalinersialik meeqganut 18-it inorlugit ukiulinnut pilersuisussaatitaasoq meeqqat
ataasiakkaarlugit tapisiaqaatigissavai. Tapit tunniunnegartassapput pilersuisussaatitaaneq
toggaannartumik pilersuinerunersoq imaluunniit meeqganut akilersuutinik akiliisarnikkut
eqgquutsinnegarnersoq apeqqutaatinnagu.

Imm. 2. Pilersuisussaatitaaneq meeqqganut akilersuutinik akiliinikkut eqquutsinneqarpat, aningaasat
akilersuutinik pisinnaatitaasumut toqgaannartumik tunniunnegassapput.

Imm. 3. Meeqganut tapit meeqgamut toggaannartumik tunniunnegarsinnaanngillat.

Imm. 4. Meeqqganut tapit gaammatikkaartumik tunniunneqartassapput, annertussusaat
Inatsisartut aningaasagarnermut inatsisaanni ukiumut nalinginnaasumik aalajangiiffigineqartumi,

taamaattoq tak. imm. 6.



Imm. 5. Pilersuisut tamarmik utoqqalinersiagarpata, tamarmik immikkut meeqgat ataasiakkaarlugit
tapisiagaatigissavaat.

Imm. 6. Utoqqalinersiagartoq meeqqanut akilersuutinik akilersuisussaatitaappat, allaanerusumik
isumagatigiissuteqartogarsimatinnagu imaluunniit piffissami allaanerusumi akilersuinissaq
aalajangiunnegarsimatinnagu, meeqqanut tapeq ukioq affakkaarlugu tunniunneqartassaaq. Meeqqganut
akilersuutit ukiup affaanit sivikinnerusumik sivisunerusumilluunniit akilerneqarpata, piffissamut tassunga
meeqgganut tapeq tamarmiusoq tunniunneqgassaaq.

Imm. 7. Meeraasoq utoqgalinersiagartumi najugaqanngippat, utoqqalinersiutilillu meeggamut
akilersuutinik akilersuisussaatitaappat, meeqganut tapit meeqgganut akilersuutinik pisinnaatitaasumut
tunniunnegassapput.

Imm. 8. Meeqqanut tapit utogqgalinersialimmut Kalaallit Nunaata avataanut nunassissimasumut

tunniunnegartussaanngillat.

§ 15. Meeqgqganut tapit tunniunnegartarunnaassapput kinguliini patsisissaatitaasoq ataaseq arlallilluunniit
eqquutsinnegarpata:
1) Meeqqganik inuusuttunillu ikiorsiisarneq pillugu inatsisartut peqqussutaat malillugu imaluunniit
Meeqqat tapersersornegarnissaannut Inatsisartut inatsisaat malillugu meeraq angerlarsimaffiup
avataanut inissinneqarsimappat imaluunniit pisortanit 100 pct.-imik pilersorneqarpat,
2) Meerarineqgartoq ilinniagagarnersiutisiagarpat, matumani aamma sulilluni sungiusarnerup nalaani
tamatumunnga malittarisassat malillugit pisartagaqarpat,
3) Meerarinegartoq aapparminut, nalunaarsukkamik aapparminut meeggamulluunniit nammineq

pilersuisussaatitaalerpat.

Innarluutegarnermut aamma peqqiilliuuteqgarnermut tapeq

§ 16. Innarluutegarnermut aamma peqgiilliuutegarnermut tapit aningaasartuutinut makkununnga
tunngatillugit tunniunneqarsinnaapput:
1) Utoqqalinersiallit eqqarsartaatsimikkut timimikkulluunniit annertuumik innarluuteqarneq pissutigalugu
immikkut ikiorsernegarnissamik pisariagartitsisunut ikiorsiissutitut, Annertuumik innarluutillit
ikiorsernegartarnerat pillugu Inatsisartut peqqussutaat nr. 7, 3. november 1994-imeersumi
pisinnaatitaaffiit naapertorlugit.
2) Peqqissutsikkut pisariagartitat malitsigisaanik annertuumik aningaasartuutegarnermi, isarussanik
pissarsiniarneq ilanngullugu.

Imm. 2. Utoqqalinersiagartumut Kalaallit Nunaata avataani aalajangersimasumik najugalimmut

innarluutegarnermut aamma peqgiilliuutegarnermut tapit tunniunnegassanngillat.

Aningaasaqarnermut tapeq aamma saniatigut tapeq

§ 17. Utogqalinersialimmut aningaasaqgarnikkut immikkut ittumik ajornartorsiutegartumut imaluunniit
utoqggalinersialik aningaasagarnikkut annertuumik ajornartorsiuteqalernissaa ilimanaateqarpat
aningaasagarnermut tapeq tunniunneqarsinnaavoq.

Imm. 2. Aningaasagarnermut tapeq, tak. imm. 1, utertillugu akileqquneqarsinnaavoq:



1) lllersorneqarsinnaanngitsumik aningaasanik aqutsinerlunneq pissutigalugu aningaasaqarnermut tapeq
tunniunnegarpat, imaluunniit

2) Utoqgalinersiagartoq aningaasaqarnermut tapinik pisartagagartoq kingusinnerusukkut aningaasanik
piffissamut pineqartumut aningaasagarnermullu tapit assinganik siunertagartumik pissarsisimappat.

Imm. 3. Utertillugit akileeqqusineq aatsaat piumasarineqarsinnaavoq utoqqgalinersialimmut tapinik
aningaasaliissutegarnermut atatillugu utertitsisussaatitaanermik ilisimatitsisogarsimappat.

Imm. 4. Saniatigut tapeq aningaasaqarnermut tapiliunneqartut saniatigut tunniunnegarsinnaavoq
aningaasartuutit aalajangersimasut akilereernerini utoqqalinersiallit aningaasat namminneq
atorsinnaasaat pillugit kommunip minnerpaaffiliisimanera tunngavigalugu.

Imm. 5. Utoggalinersialimmut Kalaallit Nunaata avataani aalajangersimasumik najugalimmut
aningaasagarnermut tapeq aamma saniatigut tapeq tunniunnegassanngilag.

Imm. 6. Utoqgqgalinersiagartut, tak. imm. 1, ukiumut ataasiarlutik Kalaallit Nunaanni najukkap
angerlarsimaffigisap avataanut ganigisaminnik toqusoqartillugu ilisisogarnerani
peqataajartornissamut angalanermut aningaasartuutit matussuserneqarnissaannut pisinnaatitaapput.

Imm. 7. Aningaasaqgarnermut tapit aamma saniatigut tapit pillugit, aamma aningaasat nammineq

atorsinnaasat ilanngullugit Naalakkersuisut malittarisassanik ersarinnerusunik aalajangersaassapput.

Kapitali 7

Angerlarsimaffimmi ikiorteqarneq akeqanngitsoq

§ 18. Utoqqalinersiagartoq angerlarsimaffimminiiginnarsinnaappat angerlarsimaffimmi ikiortegarnissamik
pisariaqartitsisoqartillugu kommuni akeganngitsumik innersuussisassaaq.
Imm. 2. Utogqgalinersialinnut angerlarsimaffimmi ikiorteqartarneq pillugu Naalakkersuisut

malittarisassanik ersarinnerusunik aalajangersaasinnaapput.

Kapitali 8
Aqutsineq

§ 19. Inuit Kalaallit Nunaanni najugallit utogqgalinersianut tapiliussaasinnaasunullu ginnuteqaat
kommunalbestyrelsimut tunniutissavaat.

Imm. 2. Inuit kommuneqarfiit killilersugaanerisa avataanni najugallit utogqalinersianut
tapiliussaasinnaasunullu ginnutegaat Naalakkersuisunut tunniutissavaat.

Imm. 3. Isumaginninnikkut isumannaallisaaneq pillugu Nunat Avannarliit isumagatigiissutaat
naapertorlugu utoggalinersianut ginnuteqaat Naalakkersuisunut tunniunnegassaag.

Imm. 4. Inuup nammineerluni ginnuteqarsimanngitsup utoqqalinersiagalernissaa tapiliussaasinnaasullu

pillugit kommunalbestyrelsi suliassamik aallartitsisinnaallunilu aalajangiisinnaavoq.

Kapitali 9

Paasissutissiisussaatitaaneq aamma nakkutilliisussaatitaaneq

§ 20. Utoqqalinersianik tapiliussaasinnaasullu ilanngullugit pisinnaatitaanermut imaluunniit

nalimmassaasoqarnissaanut tunngasuni atugarisatigut allannguuteqartogartillugu utoggalinersiagartoq



kommunalbestyrelsimut paasissutissiinissaminut pisussaatitaavoq. Utoggalinersianik
tapiliussaasinnaasullu ilanngullugit pisinnaatitaasoq kommunit aggornerisa avataani najugaqartoq
Naalakkersuisunut paasissutissiinissaminut pisussaatitaavoq.

Imm. 2. Inuttut aningaasaqarnikkullu atugarisanik eqqunngitsumik paasissutissiisimanerup kinguneranik
pissusissamisuunngitsumik utoqgalinersiagartitsisoqarsimappat tapisiaqartitsisoqarsimappalluunniit,
utoqqalinersiallillu ilisimasimappagu ilisimasariagaraluarpaguluunniit pisussaatinnegartussaanani,
aningaasat pisassarinngisat utertillugit akilernegarnissaat piumasagaataasinnaavoq imaluunniit

utoqggalinersianit ingerlaavartumik akilersorlugit ilanngaatigineqarsinnaallutik.

§ 21. Utoqqalinersianik tapisiagartitsisinnaanermillu tunniussisarnermi kommunalbestyrelsi

nakkutiginnissalluni pisussaatitaavoq.

Kapitali 10

Tunniussisarneq

§ 22. Utoqqalinersiat aamma tapiliunneqarsinnaasut tunniunneqgartassapput gaammatikkaartumik

siumoortumik.

§ 23. Utoqqalinersiallip aningaasagarnerminik aqutsisinnaannginnera kommunalbestyrelsimiit
missiliorneqarpat utoqqalinersianik tapiliunnegarsinnaasunillu pisartakkanik aqutsinissamik
kommunalbestyrelsi aalajangiisinnaavoq.

Imm. 2. Imm. 1 malillugu aalajangiinerup kingunerissavaa utoqqalinersialinnut ataasiakkaanut
malittarisassat suleriaatsillu nalinginnaasut saneqqullugit tunniussisarneq kommunip
aalajangiiffigisinnaagaa, utoqqalinersialik sukkulluunniit aningaasartuutinut aalajangersimasunut aamma

inuuniarnerup attatiinnarnissaanut naammattunik akissaqgartissinnaaqqullugu.

§ 24. Utogqalinersiagarnissamut piumasagaataasut eqquutsinnegarunnaarpata utoggalinersiagartitsineq
qaammatip tulliuttup naaneraniit unitsinnegassaag. Kalaallit Nunaat gimallugu nuunnermi gaammatip
nuuffiusup naanerani utoqqalinersiagarneq unitsinnegassaaq, nunanut avannarlernut imaluunniit nunanut
allanut E@S-imik isumagatigiissuteqarsimasunut nuunnermi utoqqalinersiagaannarnissamut
piumasaqaatinik eqquutsitsisogartoqartillugu eqgaassanngikkaanni.

Imm. 2. Utoqgqgalinersiallip magaasinegarluni nalunaarutiginegarneraniit qaammatit pingasut
gaangiunneranni uumaneralu uppernarsarnegarsinnaanngippat utoqqalinersiagartitsineq gaammatip
tulliuttup aallaggaataanit unitsinneqassaagq.

Imm. 3. Utoqqgalinersiagarneq atuukkunnaassaaq utoqqalinersiagarnerup unitsinneqarneraniit ukiup
ataatsip gaangiunnerani utoqqalinersialik suli uumanersoq uppernarsarnegarsinnaanngippat.

Imm. 4. Utoqgalinersiallip toqukkut gimagunneranut atatillugu § 5, imm.1 malillugu aappaqgarsimappat,
aapparisimasaanut utoqqalinersiat gammammi toqukkut gimaguffiusup naaneraniit gaammatit marluk

tunniunnegassapput.

Kapitali 11

Akiligassanngortitsisarneq



§ 25. Utoqqalinersiat aamma tapiliunneqarsinnaasut akiligassanut allatulluunniit pinngitsaalisaasumik

akiliisitsiniarnermi pisortanut akiligassagartogartillugu taamaallaat attuumassusernegarsinnaapput.

Kapitali 12
Naammagittaalliuuteqarsinnaaneq

§ 26. Inatsisartut inatsisaat manna malillugu aalajangiinerit Isumaginnittogarfiup aqunnegarnera
aaqgissuussaaneralu pillugit malittarisassat sukkulluunniit atuuttut naapertorlugit Isumaginninnermi

Naammagittaalliuutegartarfimmut naammagittaalliuutigineqarsinnaapput.

Kapitali 13

Aningaasalersuineq naatsorsuuserinerlu

§ 27. Utoqqalinersianut aamma meeqqanut tapinut aningaasartuutit 90 pct-ii Nunatta karsianit 10 pct-illu
kommunimit aningaasartuutigineqassapput.

Imm. 2. Aningaasaqgarnermut tapit aamma innarluuteqarnermut tapit kiisalu peqgqiilliuutegarnermut tapit
kommunimit aningaasartuutiginegassapput.

Imm. 3. Utoqqgalinersiat aamma tapiliunnegarsinnaasut kommunit agguarneqarsimanerisa avataani
aalajangersimasumik najugalinnut aningaasartuutit Nunatta karsianit akilerneqartassapput.

Imm. 4. Utoqqgalinersialinnut Kalaallit Nunaata, Qallunaat Nunaata imaluunniit Savalimmiut avataani
aalajangersimasumik najugagartunut utoqqalinersianut aningaasartuutit Nunatta karsianit
akilerneqartassapput.

Imm. 5. Matumani Inatsisartut inatsisaanik aqutsinermut aningaasartuutit ogartussaasumit
akisussaasumit akilerneqartassapput.

Imm. 6. Utogqgalinersialimmut angerlarsimaffimmi ikiorteqarneq kommunimit innersuussutigineqartoq,

tak. § 18, utogqalinersialimmut akeganngilaq, aningaasartuutillu kommunimit akilerneqartassapput.

§ 28. Kommunit naatsorsuutinik sagqummiussisarnissaat kukkunersiuisarnissaallu pillugit malittarisassat
ersarinnerusut Naalakkersuisunit aalajangersarneqarsinnaapput.

§ 29. Ukiup sisamararterutaata aamma ukiup ullorsiuteqarfiusup naanerata kingorna kingusinnerpaamik
gaammat ataaseq ganngiutsinnagu kommunimi utoqqgalinersiagartut pillugit kisitsisitigut paasissutissat
kommunip Naalakkersuisunut nalunaarutigissavai.

Imm. 2. Paasissutissat nalunaarutiginegartussat imarisassaat ilusilersorneqgarnissaallu pillugit

malittarisassat Naalakkersuisunit aalajangersarneqarsinnaapput.

§ 30. § 27-mi aningaasartuutitut taanegartunut Nunatta karsianit aningaasaliissutaasussat tamakkiisumik
ilaannakortumilluunniit Naalakkersuisut unitsissinnaavaat, §§ 28-29 malillugu aalajangersakkat
kommunimit naammassineqarsimanngippata.

Imm. 2. Inatsit una malillugu imm. 1 tunngavigalugu Nunatta karsianit aningaasanik unitsitsineq

innuttaasup ikiorsiissutinik pissarsinissamut pisinnaatitaaneranut sunniuteqartussaanngilag.



Kapitali 14
Atortussanngortitsineq

§ 31. Inatsisartut inatsisaat 1. januar 2016 atuutilerpoq.
Imm. 2. Peqgatigisaanik utogqalinermi pensionisiat pillugit Inatsisartut peqqussutaat nr. 3, 7. maj 2007-
imeersoq kingornatigullu allannguutit ilanngullugit aamma Utogqgalinermi pensionisiat pillugit

Namminersornerullutik Oqgartussat nalunaarutaat nr. 14, 27. juni 2007-imeersoq atorunnaarsinneqgarput.

Inatsisartut inatsisaata nr. 24, 7. december 2015-imeersup (8§ 5, imm. 2 malillugu isertitat
toggammaviginegartut naatsorsorneranni aamma utoqqalinersianut tapit nalimmassarnegarneranni
utoqggalinersiarineqartut aammalu Inunnut Isumaginninnikkut isumannaallisaaneq pillugu Nunat
Avannarliit isumagatigiissutaat naapertorlugu utoqqalinersiarinegartut

. - . [1] o . . )
ilanngunnegartassannginnissaat pillugu.)" - atuutsitsilernissamut aalajangersagaq una imaraa:
§2

Inatsisartut inatsisaat una ullog 1. januar 2016 atuutilissaaqg.

Inatsisartut inatsisaata nr. 6, 2. juni 2017-imeersup (Inatsisip kalaallisut ogaasertaani § 17, imm. 6-imut

aaqqnssut)! atuutsitsilernissamut aalajangersagaq una imaraa:
§2

Inatsisartut inatsisaat una ulloq 1. juli 2017 atuutilissaaq.

Inatsisartut inatsisaata nr. 35, 28. november 2019-imeersup (Utoggalinersianik ikilisitsisogartinnagu
aningaasanik innuttaasup akissarsiarisinnaasaanik qaffaaneq)! atuutsitsilernissamut aalajangersagaq

unaimaraa:
§2

Inatsisartut inatsisaat inatsisip tamanut sagqummiunneqarnerata agaguani atuutilissaaq, taannalu 1.

januar 2020 allarnerfigalugu utoqqalinersiat tunniunnegartarnissaannut atuutsinneqassaaq.

Inatsisartut inatsisaata nr. 7, 19. november 2021-imeersup (Inunnut nungullarsimasunut

(4]

utoqgalinersiaqalernissamut ukiorititat 65-it, aaggiinermi tunngaviusumik allannguineq)



atuutsitsilernissamut aalajangersagaq una imaraa:
§3

Inatsisartut inatsisaat manna inatsisartut inatsisaata sagqummiunneqgarnerata agaguani atuutilissaaq,
aamma 1. januar 2021-miit atuutilissalluni.

Inatsisartut inatsisaata nr. 9, 20. juni 2022-mersooq (Utoqqgalinersiagartunut utoqqalinersiat
toggammaviusut qaffanneqarneri, utoqgqalinersiat gaffasinnerpaat gaffanneqarneri aamma
ilanngaassinnginnermi aningaasat tigummiinnagassat qaffanneqarneri)@ atuutsitsilernissamut

aalajangersagag unaimaraa:
§3

Inatsisartut inatsisaat una atortuulissaaq ulloq 1. juli 2022.

Inatsisartut inatsisaata nr. 36, 13. juni 2023-mersoq (Utogqalinersialinnut toggammaviusumik

(6]

utoqqalinersianik iluarsiineq aamma siusinaartumik pensionisianik gaffasinnerpaanik iluarsiineq)

atuutsitsilernissamut aalajangersagaq una imaraa:
§3

Inatsisartut inatsisaat una Inatsisartut inatsisaata atuutilersinnegarnerata agaguani atortuulissaaq
utoqggalinersialinnut siusinaarlunilu utoqqalinersialinnut ulloq 1. juli 2022 aallarnerfigalugu

sunniuteqalissalluni.

Utoqgalinersiaqarneq pillugu Inatsisartut inatsisaata nr. 70, 20. november 2023-meersoq
(Utogqalinersialinnut siusinaartumillu pensionisialinnut pensioninik naatsorsuinermi
pilersuisussaaqatigiinnerup atorunnaarsmneqarnera)! atuutsitsilernissamut aalajangersagaq una

imaraa:
§3
Inatsisartut inatsisaat manna atuutilissaaq ulloq 1. januar 2024.

Utoqgalinersiagarneq pillugu Inatsisartut inatsisaat nr. 26, 21. maj 2024-meersoq

(Utoggalinersialinnut, utogqgalinersiagarsinnaatitaanngitsumik aappagartunut, kisermaatut



el

utoqqalinersianut tapermik pisinnaatitaaffik)- - atuutsitsilernissamut aalajangersagaq una imaraa:

§2

Inatsisartut Inatsisaat Inatsisartut inatsisaata atuutilersinneqarnerata agaguaninngaanniik

utoqggalinersiallit utogqgalinersiaannik gaammatip tulliani tunniussinissamut sunniuteqalissaaq.

Isumaginninnermut, Suliffeqarnermut Nunamullu namminermut Naalakkersuisoqarfik ulloq 26. april 2025

Aka Grgnvold (atsion.)

Naalakkersuisogarfimmi pisortaagallartoq

/ Mehdi Shams (atsiorn.)

[1] Inatsimmi allannguut § 5, imm. 2.

[2] Inatsimmi allannguut § 17, imm. 6.
3] Inatsimmi allannguut § 5,imm. 2,8 9,imm. 2,8 9,imm. 3,8 10,imm. 2, nr. 1,§ 10, imm. 2, nr. 2, § 10, imm.
3aamma§ 15,imm. 1, nr. 1.

[4] Inatsimmi allannguut § 1 aamma § 11, imm. 1.

[51 Inatsimmi allannguut § 9, imm. 1.

[6] Inatsimmi allannguut § 9, imm. 1.

[7] Inatsimmi allannguut § 5, imm. 2 aamma § 10, imm. 2.

[8] Inatsimmi allannguut § 5, imm. 2.



Linkit iluaqutaasussat

Kalaallit Nunaanni inatsisinut nalunaarutit
Namminersorlutik Oqartussat inatsisinut togqgorsiviat

